
                            SKÓLA TÉKINIKA RIJIONAL DI BRISTOL-PLYMOUTH  
PULÍTIKA DI ADIMISON 2026 

              Anu Skolar Ifetivu 2026-2027 

I. INTRUDUSON  
É nisisáriu un prusesu di adimison pa skólas tékiniku-prufisional undi ki spasu é un fator limitadu 
inportanti. Prugramas tékiniku-prufisional é kriadu y ekipadu pa sirbi un númeru másimu di alunus 
ku siguransa. Komu konsikuensia, na un grupu di ofisinas di es tipu li, ta falta non só spasu, mas 
tanbé flekisibilidadi di atendi a pusivel nisisidadis y interesis di tudu kandidatus. Pur isu, prusesu di 
skolia é nisisáriu. Tudu kandidatus di nonu ti désimu sigundu anu di Skóla Tékinika Rijional di 
Bristol-Plymouth ta ben ser avaliadu uzandu kritérius di akordu ku Pulítika di Adimison. Kumité di 
Distritu Skolar Tékiniku Rijional di Bristol-Plymouth aprova es pulítika na dia 1 di Otubru di 2025, ki 
sta alinhadu ku 603 Kódigu Regulmentus di Massachusetts (CMR) 4.03(6). 
 
II. IGUALDADI DI OPURTUNIDADIS IDUKASIONAL  
Skóla Tékinika Rijional di Bristol-Plymouth ta aseita alunus y ta disponibiliza-s vantajens, priviléjius, 
y kursus di studu, indipendentimenti di rása, kor, sékisu, identidadi di jéneru, relijion, nasionalidadi, 
difisénsia, orentason sekisual, idadi, situason ekunómiku ó si é sen-tétu, gravides ó kondison 
rilasionadu ku gravides. Skóla Tékinika Rijional di Bristol-Plymouth sta inpenhadu kria 
opurtunidadis idukasional pa alunus na situason di sen-tétu. Pur favor, entra en kontákitu ku 
Melanie Shaw, Kordenadora di Sen-tétu pa mshaw@bptech.org, atraves di tilifoni pa númeru (508) 
823-5151 ixtenson. 115, atraves di fákis pa (774) 299-6355, ó 207 Hart Street, Taunton, MA 02780.  
  
Si ten algun alunu ku duminiu limitadu na Ingles, un riprizentanti kualifikadu di Skóla Tékinika 
Rijional di Bristol-Plymouth ta ben djuda kandidatu a prinxi formularius nisisáriu y djuda-l na 
interpretason duranti tudu prusesu di inskrison y adimison, di akordu ku pididu di kandidatu.  
  
Alunus ki ten difisénsia podi bai identifika ses kabesa di forma vuluntariu pa pidi adapitasons 
nisisáriu duranti tudu prusesu di inskrison. Informasons sobri duminiu limitadu di Ingles y difisénsia 
aprizentadu di forma vuluntariu pa kandidatu pa resebi apoiu adapitasons duranti prusesu di 
inskrison y adimison ka ta ben afeta aseitason di kandidatu na skóla. 
  
III. ELIJIBILIDADI   
Kualker alunu di oitavu ó nonu anu ki ta mora na Distritu Skolar di Skóla Tékinika Rijional di Bristol-
Plymouth (Taunton, Berkley, Bridgewater, Dighton, Middleboro, Raynham, Rehoboth, y Freetown) y 
ki sta spéra ser promovidu pa anu letivu ki é sta pritendi entra na distritu di si zona, sta elijivel pa 
kandidata a vagas di autonu ó duranti anu letivu, dipendendu di disponibilidadi di vagas na Skóla 
Tékinika Rijional di Bristol-Plymouth. Alunus rezidentis ta ben ser avaliadu uzandu kritérius ki sta na 
Pulítika di Adimison. Prioridadi di aseitason ta dádu senpri pa alunus ki ta mora na Distritu Skolar di 
Skóla Tékinika Rijional di Bristol-Plymouth.   

ALUNUS KI TA STUDA NA KAZA:  
Kandidatus ki ta studa na kaza podi kandidata pa frikuenta 9nu y 10mu anu a tenpu-interu y es ta ben 
ser sujeitu a mesmu padrons di skolia ki otu kandidatus.  
  

 ALUNUS TRANSFIRIDU:  
Alunus ki dja partisipa na prugrama di kapítulu 74 na otu skóla podi kandidata pa adimison na Skóla 
Tékinika Rijional di Bristol-Plymouth. Pur favor, kontákita Gabineti di Adimison atraves di númeru 
508-823-5151 ixtenson 115 kazu bu teni algun dúvida ó pa bu pidi formulariu di inskrison. 
  
SKOLIA DI SKÓLA:  
Skóla Tékinika Rijional di Bristol-Plymouth ka ta partisipa na prugrama di skolia di skólas di otus 
distritu. 
  
ALUNUS NON-REZIDENTIS:  
Alunus non-rezidentis: Alunus ki ka ta mora na Distritu di Bristol-Plymouth podi kandidata pa 
adimison. Mas, alunus ki ta mora na Distritu di Bristol-Plymouth ta ben ser aseitadu antis di kualker 
otu alunu non-rezidenti ki sta pritendi entra na mesmu prugrama. Inskrison di alunu non-rezidenti ta 
ben ser prusesadu só si distritu disidi ma ta ben ten vagas disponivel na un diterminadu klasi y/ó 
prugrama. Alunus y familias podi atxa informason sobri Prugrama di Mensalidadi pa Alunus Non-
Rezidentis di Kapítulu 74 na pájina di Dipartamentu di Idukason Primariu y Sikundariu (DESE) 
(https://www.doe.mass.edu/ccte/cvte/admissions/). 
 
Skóla Tékinika Rijional di Bristol-Plymouth ka ta oferesi transporti di bai ku ben pa alunus ki ta mora 
fora di distritu. 
  
Skóla Tékinika Rijional di Bristol-Plymouth ka ta partisipa na Prugrama di Skolia di Skóla.  
  
IV. PRUSESU DI INSKRISON 
  
PRUSESU DI INSKRISON PA ADIMISON NA AUTONU PA NONU Y DÉSIMU ANU  

 
1. Inskrison ta ben sta abertu pa alunus interesadu a kandidata pa entra na Skóla Tékinika Rijional 

di Bristol-Plymouth na autonu na 9nu ó 10mu anu, ti dia 1 di Nuvenbru di anu di Inskrison. 
Inskrison ta ben fitxa dia 1 di Janeru di anu di inskrison. Kandidatus di 10mu anu débi torna 
inskrevi si es ka foi aseitadu anu antirior kantu ki es staba na 9nu anu. Kualker inskrison fétu 
dipós di 1 di Janeru ta ser konsideradu inskrison atrazadu. Inskrisons ki foi resebedu dipós di 
prazu difinidu, ta ben fazi parti di un sorteiu siparadu, kazu parsi más vaga disponivel. Pa ser 
aseitadu na es sorteiu di adimison, kandidatus débi:  

  
2. Tra un formulariu di inskrison online na www.bptech.org ó pidi un kópia inprimidu na Skóla 

Tékinika Rijional di Bristol-Plymouth. Inskrisons ki ka sta konpletu ka ta lebadu en konta na 
sorteiu. 

  

https://www.doe.mass.edu/ccte/cvte/admissions/

Prinxi tudu elimentus di inskrison online Ó na verson inprimidu pa podi lebadu en konta na sorteiu. 
Inskrisons ki ka sta konpletu ka ta bai lebadu en konta na sorteiu. Un inskrison konpletu débi teni: 

a. Konprovativu di Rezidensia-formulariu anekisadu na kandidatura. Ten ki ser podu 
djuntu ku dukumentus.  

b. Inskrison prinxidu ku tudu asinatura y data di inskrison, Y un di kes sigintis li (ta ser 
verefikadu na inskrison)  

i.  Sisti módulu di vidiu na pájina inisial di portal di inskrison  
ii.  Partisipa na seson informativu  
iii.  Partisipa na vizita giadu        

 
Manda inskrison prinxidu pa gabineti di adimison online (di prifirénsia) atraves di kureiu, ó atraves 
di orientador skolar pa ensinu sikundariu, ti dia 1 di Janeru di anu di inskrison. 
*Formulariu di inskrison sta disponivel na lingua maternu, tanti online komu na verson inprimidu 
  
3.É risponsabilidadi di orientador di skóla ki manda (ó otu funsionariu di skóla, si ta aplika) dá kada 
kandidatu kes sigintis informasons li pa disisdi ai kandidatu resebi algun pézu adisional na sorteiu:  
  

a. Kandidatu ten menus ki 27 faltas injustifikadu di dia interu na 270 dias letivu antis di data 
di kandidatura? *Ka podi lebadu en konta dadus di antis di 7mu anu.  

• Si "nau", ka ta ben dádu pézu adisional.  
• Si "sin", ta ben dádu un pézu adisional.  

Skóla di orijen ten adisiona tudu dadus di asiduidadi, para alen di prinxi formulariu.  
 
*Ka ta ben aseitadu atualizason di informasons sobri asiduidadi dipós di data di sorteiu. 
   
4. (Opcional) Submison di Interesi di Alunu - Komu parti di prusesu, alunus ta ten 
oportunidad pa mostra se interesi na un programa di CTE através di un di es opson:  
a. Un vídeo psual di 1-3 minutu karregadu na portal di aplikason (fetu pa i di kandidatu) 
splikandu pamodi ki bu kre bai Bristol-Plymouth Regional Technical School. OU  
b. Partisipa na un entrevista non-avaliaivu ku un funsionáriu di Bristol-Plymouth High 
School. OU  
c. Manda un esai psual komu spreson di interesi. OU  
d. Manda un karta di rekomendason psual di un algen ki ka é familiar komu spreson di 
interesi. 

   
PRUSESU DI SELESON 

  

1 di Nuvenbru – 1 di Janeru  Prazu final pa tudu alunus finda prusesu di 
inskrison pa avaliason di Marsu y entrada na 
sorteiu. 

Marsu (Sta pa Ser Disididu – TBD)   Ta ben ser fétu lotaria públiku (anunsiu ta 
fazedu pelu menus ku un simana di 
antisidénsia) pa inskrison konkluidu di alunus 
rezidentis pa 9nu anu. Kandidatus pa 10mu anu 
ta ben ser notifikadu si es aseitadu ó nau, na 
més di Julhu di anu di inskrison.  

Séti dias kontadu dipós di notifikason    Alunus selesionadus ten ki Konfirma ó rikuza 
oferta di vaga.  

Junhu (TBD)  
Ta ben kontisi un sigundu sorteiu públiku si é 
nisisáriu. 

*Kandidatus ki rikuza vaga di adimison ka ta ben lebadu en konta más na kel mesmu anu di 
inskrison kazu es muda di ideia, y es entra en kontákitu ku nos pa es inskrevi. 
  
IX. MATRÍKULA  
Pa matríkula na Bristol-Plymouth na autonu, kandidatus ten ki aprova pása pa klasi ki es kré entra 
nel na distritu skolar lokal, na anu letivu antis di kel ki es kré matríkula na Bristol-Plymouth.  
Aseitason di matríkula na Skóla Tékinika Rijional di Bristol-Plymouth ta dipendi di prisizon di alunu y 
di modi ki é prinxi si inskrison.  
Skóla Tékinika Rijional di Bristol-Plymouth ta fika ku direitu di anula un aseitason kondisional di 
kualker alunu, na kualker mumentu, si é diskubri ma alunu, páis/inkaregadu di idukason di alunu ó 
distritu skolar di alunu dá informasons eradu, inkonpletu ó falsu duranti prusesu di kandidatura. 
Alunu ki ka rispondi notifikason na tenpu, ta fika na lista di spéra.  
  
Antis di matríkula, páis/inkaregadus di idukason ten ki aprizenta:  un izami médiku 
atualizadu di ultimus 13 més y istóriku skolar final ki ta mostra ma alunu pása klasi siginti. Si 
dukumentus mensionadu antis ka foi resebidu, aseitason di alunu na skóla ta fika 
inkonpletu, logu inskrison y aseitason di alunus ta tradu di lista di matríkula di Bristol-
Plymouth pa prósimu anu. 
  
X. KOLOKASON NA PRUGRAMA TÉKINIKU-PRUFISIONAL   
Tudu alunus di nonu anu ki matríkula na Bristol-Plymouth ta partisipa na Prugrama Sploratóriu, ki é 
un spirénsia tékiniku di trés (3) fázi kriadu pa djuda alunus a diskubri ses talentu y interesis en 
rilason a un konjuntu di prugramas tékinikus. Para alen di kela, instrutoris di prugrama tékiniku ta 
avalia alunus duranti Prugrama Sploratóriu. Kronograma pa Prugrama Sploratóriu é kel li:   
  
Fázi I – Ispozison di Kaloirus (komesu di anu letivu ti Setenbru)   
  
Fázi II – Isplorason di Kaloirus (entri Setenbru ti Janeru)   

Fázi III – Kolokason Difinitivu di Kaloirus (komesu di 2du Simestri)   
  
Duranti Fázi I: Prugrama Spozitóriu – primeru, alunus ta podu na tudu prugramas tékiniku duranti 
ses primeru simana tékiniku na skóla. Alunus ta partisipa na várius aprizentasons informativu di 
ária, di ti kuatu (4) pur dia, para alen di prugramas di siguransa y splorason di karéras. Na final di 
simana, alunus ta Selesiona ti dés (10) árias tékinikus (pa orden di Prioridadi) ki es kré prendi más 
txeu duranti Fazi II: Fazi Sploratóriu.  
Duranti Fázi II: Fázi Sploratóriu – alunus ta ben splora ti oitu (8) árias tékinikus ki ta dádu pa 
aprosimadamenti na un simana. Alunus ta splora trés di ses skolia; para alen di kela, ta fazedu 
isforsu pa pirmitidu alunu splora prugramas non-tradisional, mas tanbé prugramas ki ta alinha ku 
rizultadu di Peskizas di Interesi Prufisional atraves di Naviance, ki é un prugrama di software pa 
priparason pa universidadi y karéra prufisional. Ku fóku na poi alunus na ses skolia prinsipal, 
alunus ta ben markadu aprosimadamenti un simana na kada un di kes oitu (8) árias ki sta bai ser 
sploradu. Instrutor tékiniku ta bai avalia alunus duranti kada simana di árias. Duranti kada simana 
na ária, ta bai uzadu un rúbrika di avaliason ku skála di pontuason di 30-100 pontus pa avalia kada 
alunu, y notas ki é tivi duranti na ária duranti Fázi Sploratóriu.   
  
Ta kalkuladu un média sploratóriu na fin di oitu splorasons di 8 simana. Tabéla di pontuason é 
uzadu pa kolokason tékiniku final: Alunus ta ben avaliadu ku bázi na sigintis sinku kritériu di pézu 
igual: Akabamentu y produson (20%), Priparason (20%), Inpregabilidadi (20%), Siguransa (20%), y 
Profisionalismu (20%).   
  
Duranti Fázi III: Kolokason Permanenti, kada alunu ta selsiona si prugrama tékiniku di si skolia, mas 
tanbé sen sigundu y tirseru opison dentu di kes oitu (8) prugrama sploradu. Alunus ki foi aseitadu 
na prugrama di tékiniku di ses skolia baziadu na media final di ses pontuason sploratóriu (60%), 
notas akadémiku (30%), asiduidadi (5%), y konportamentu (5%) duranti primeru trimestri di anu di 
Kaloiru. 
 

Asiduidadi   

  

0 dia                        faltas injustifikadu                 5 pontu   

1-2 dia                faltas injustifikadu         4 pontu  

       3-4 dia                         faltas injustifikadu               3 pontu   

       5-6 dia                            faltas injustifikadu    2 pontu   

7-8 dia                        faltas injustifikadu                              1 pontu  

9+ dia                         faltas injustifikadu                               0 pontu  

Konportamentu  
Sen ninhun kazu                                                5 pontu  

Alunu tivi un ditenson             4 pontu  

Alunu tivi 2-3 ditenson                                                   3 pontu  

Alunu tivi 3-4 ditenson                                      2 pontu       

Alunu dádu un ó más suspenson na skóla               1 pontu 

Alunu dádu un ó más suspenson fóra di skóla               0 pontu   
  
  
 
Alunus ta ben ser kolokadu na vagas non-prinxidu, pa orden di pontuason total di kolokason. 
Alunus di nonu (9nu) anu ki matríkula na Skóla Tékinika Rijional di Bristol-Plymouth dipós d 
konkluzon di Prugrama Sploratóriu podi ben splora prugramas tékinikus prufisional ki teni vaga 
disponivel antis seleson difinitivu. Alunus ta ben ser avaliadu y klasifikadu pa kada prufisor tékiniku 
duranti piriudu di splorason uzandu kes sinku kritériu sploratóriu ki foi mensionadu di riba. Si 
númeru di inskritu pa un diterminadu ária pása númeru di vagas abertu, notas avaliativus 
(pontuason sploratóriu, nota akadémiku, asiduidadi, y konportamentu) resebedu di alunu ta ben ser 
klasifikadu pa orden di prioridadi, pa podi disididu kal alunu ki ta ben podu na ária tékinika. Alunus 
ki ka konsigi un lugar na ses primeru skolia di ária ta ben fika na lista di spéra ki é organizadu pa 
orden klasifikason, kriadu pa kada ária. Kazu parsi un vaga na ária tékinika duranti primeru anu ó 
antis Otubru di sigundu anu, alunus ki sta na lista di spéra ta ben ser notifikadu y es ta ten 
opurtunidadi di transfiri pa prugrama tékiniku. Alunus ki aseitadu ki dja aseitadu na Skóla Tékinika 
Rijional di Bristol-Plymouth ta ser kolokadu diretamenti na aria na un ária disponivel.  
  
V. PRUSESU DI ANÁLISI Y APRIZENTASON DI RIKURSU  
Páis/inkaregadus di idukason, dipós ki es resebi notifikason di Skóla Tékinika Rijional di Bristol-
Plymouth ki ta fla ma ses kandidatu ka foi aseitadu, es podi pidi un análisi di disizon atraves di un 
karta mandadu pa diretor na un prazu di dés dia util, dipós di data ki é resebi notifikason. Diretor ta 
ben rispondi kel karta, pur skritu, ku konkluzon di análisi dentu di dés dia util. Disizon di diretor é 
difinitivu. 

